
Адыгэм  и  къэкIуэнур
егъэфIэкIуэным  толажьэ

Муниципальнэ щIыналъэм и администрацэм зэIущIэхэр 
щригъэкIуэкI и пэшышхуэм IэнатIэ зэмылIэужьыгъуэхэм 
къыщыхэжаныкIахэм щIыхь тхылъхэр, администрацэм и 
Iэтащхьэм къыбгъэдэкI фIыщIэ тхылъхэр щратащ. Адми-
нистрацэм и Iэтащхьэ Ахъуэхъу Къанщобий къызэхуэса-
хэм махуэшхуэмкIэ ехъуэхъуащ.

ГуфIэгъуэ дауэдапщэхэм щыпащащ районым Щэнхаб-
зэмкIэ и унэм. Концертышхуэм хэтащ «Шэджэм псыкъе-
лъэхэр», «Жашлыкъ» цIыхубэ ансамблхэр, уэрэд жы-
IакIуэхэу Тохъу Артур, Юлдашевэ Людмилэ, Скичко Ва-
лерие, Ахъмэт Дарьянэ, Къашыргъэ Аскэр, «Вагъуэ 
цIыкIу», «Шэджэм шууейхэр» сабий къэфакIуэ гупхэр.

КIАРЭ Элинэ.

КIуэкIуэ  Юрий
Дунейпсо  Адыгэ  Хасэм  (ДАХ)
и  хасащхьэм  хэтхэм  яIуощIэ

Тырныауз къалэмрэ а щIыналъэм щыщ къуажэхэмрэ я библиотекэхэм къыщызэ-             
рагъэпэщащ «Урысейм дыхуэвгъэсакъ. Дэ нэгъуэщI Урысей диIэкъым» зыфIаща дерс-
хэр.

Тырныауз къалэм Кулиев Къайсын и цIэр зэрихьэу дэт ЩэнхабзэмкIэ унэм мэкъуа-
уэ гъуэм и 12-м махуэшхуэ концерт щагъэлъэгъуащ. Абы хэтащ Iуащхьэмахуэ районым                
и самодеятельнэ артистхэр. ЩэнхабзэмкIэ унэм и гупэм хуэзэ утым къэрал ныпхэр 
зыIыгъ щIалэгъуалэр, адрей къалэдэсхэр къыщызэхуэсащ. Абы кърихьэлIащ район, 
къалэ администрацэхэм я лIыкIуэхэр, предприятэ, IуэхущIапIэ куэдым я лэжьакIуэ-
хэр. ГуфIэгъуэ зэхыхьэм кърихьэлIахэм хъуэхъу псалъэхэмкIэ захуигъэзащ Iуащ-              
хьэмахуэ муници пальнэ районым и Iэтащхьэ Уянаев Казым.

ТАРИМ Алисэ.

Бахъсэнёнкэ (Къэсейхьэблэ) къуажэм ЩэнхабзэмкIэ и 
унэм щагъэлъэ гъуа концертышхуэр къызэрагъэпэщащ 
Бахъ сэн щIыналъэм и ЩIалэгъуалэ центрым, район админи-
страцэм щэнхабзэмкIэ и къудамэм, къуажэм ЩэнхабзэмкIэ 
и унэм. «Урысейр - ар ди унагъуэхэрщ, щIалэгъуалэрщ, ар 
япэкIэ кIуатэ ди къэрал узыншэрщ икIи лъэщырщ, зызыужь 
ди экономикэрщ, махуэ къэс ди нэгум щIэкI псэукIэ 
тэмэмырщ»,- щыжиIащ къы зэхуэсахэм я пащхьэ Щэнхаб-
зэмкIэ унэм и унафэщI Балэ Лидэ.

А махуэ дыдэм гуфIэгъуэ дауэдапщэхэр къыщызэрагъэпэ-
щащ Къулъкъужын Ищхъэрэ къуажэм дэт еджапIэ №4-м и 
«Дыгъэ цIыкIу» зыгъэпсэхупIэ лагерым. Сабийхэм къэра-
лым и гимныр ягъэIуащ, Урысейм и ныпыр яIэтащ, иужькIэ 
хэкум  и  тхыдэм  теухуа  викторинэ  ирагъэкIуэкIащ.

ЧЫЛАР Аринэ.



Дыгулыбгъуей къуажэм щыщ Бакъ Аринэ Ба-
хъсэн щIыналъэм и Пенсэ фондым илъэс пщы-
кIуплI хъуауэ щолажьэ. ЦIыху 20-30 махуэ къэс 
ебгъэблэгъэныр, я Iуэху худэпхыныр къызэры-
гуэкIкъым. Ар зыхузэфIэкIыр гулъытэ зиIэ, нэ-
гъуэщIхэр и щхьэм езылъыт IэщIагъэлI нэсхэрщ. 
Апхуэдэущ Бакъыр зэрацIыхури.

СЫЗЫТЕКIУХЬАР нэфIэгуфIэу, гугъэзагъэу 
икIи псынщIэу Аринэ зэрысхузэфIигъэкIар щы-
жесIэм, Пенсэ фондым и унафэщI Къумыкъу Iэми-
нат си псалъэхэм гуапэу къыпэджэжащ.

- Аринэ ди IэщIагъэлI нэхъыфI дыдэхэм ящыщщ. 
Гумызагъэщ, къытхуэкIуэ нэхъыжьхэм яхуэIэфIщ, 
дэтхэнэри арэзы зэрищIыным  йогугъу, лэжьыгъэм 
фIыуэ хещIыкIри, абы Iуэхур щIегъэпсынщIэ. Ари-
ни, адрей си лэжьэгъухэми апхуэдэ пщIэ къы зэ-
рыхуэфщIым, фи дзыхь къызэ ревгъэзым дэри ди 
лъэр щIегъэкI, - жиIащ Iэминат.

ГъащIэ зылъэгъуа сэ схуэдэхэм яхуэгуапэ, зи гу-
лъытэр зыхэтщIэ цIыхубз цIыкIум и дахэгъуэщ, и 
псэугъуэщи, и гуращэ псори къехъулIэну, и бынхэм 
я гуфIэгъуэ куэд илъагъуну гукIи псэкIи сыхуо-
хъуа хъуэ.

КЪАРДЭН  Мухьэмэд.

Хэхауэ  яхъумэ  щIыналъэхэм
ятеухуа  законым

хэплъэжыпхъэу  къалъытэ

Iэмалхэм
заубгъу



Зэкъуэтыныгъэм
и  щапхъэ

КъБР-м и прокурорым и 
къуэ дзэ Махуэ Артур Iэ щIи-
дзащ «Урысейм и Мэкъумэш 
банк» ОАО-м и Къэбэрдей-
Балъкъэр щIыналъэ къуда-
мэм и унафэщIу щыта Къудей 
С. хуэгъэзауэ къа Iэта уголов-
нэ Iуэ ху мкIэ тхы лъым. Ар 
ягъэкъуаншэ УФ-м и УК-м и 
201-нэ статьям и 2-нэ Iыхьэм 
къыщыгъэлъэгъуа щIэпхъа-
джагъэ зэ рилэжьам къы-
хэкIыу.

СЛЕДСТВЭМ къызэриху-
тамкIэ, 2005-2007 гъэхэм 
Уры сейм и Мэкъумэш банкым 
и къудамэмрэ «Ерокъуэ кон-
серв завод» ООО-мрэ сом                  
ме л уани тхум нэблагъэм хуэ -         
зэ кредит зэгурыIуэныгъэу 
плIы  рэ предприятэм и уна- 
фэ щIхэм ящыщу цIыхуищ 
щыхьэту зэрыувым теухуа 
зэгу рыIуэныгъэхэмрэ зэ ра-
щIы лIащ . Абы щыгъуэ за-
водым и устав мылъкум и про-
цент 50-р Къудей С. и къуэ-
шым и цIэкIэ ятхат.

ЩIыхуэ зытегъэкIыжыныр 
щызэпагъэум, ар къыIихыжын 
мурадкIэ, банкым КъБР-м и 
Арбитраж судым исккIэ зыхуи-
гъэзащ, ауэ Къудейм и къуэшри 
хэту, щыхьэту увахэм яхуэгъэ-
зауэ апхуэдэ тхылъ итакъым. 
Абы къыхэкIыу, щIыхуэ псори 
Ерокъуэ консерв заводым ип-
шыныжын хуейуэ судым унафэ 
къищтащ.

Пхъэщхьэмыщхьэпс ща гъэ -
хьэ зырыну IэнатIэ къызэ Iуи-
хыну зи мурад хьэры чэты-
щIэм щIыхуэ щхьэкIэ а зэ-
маным Къу дей С. тхылъкIэ 
зыхуигъэзати, банкым и 
унафэщIым ар къигъэгугъащ 
заводым телъ щIыхуэр хуип-
шыныжмэ, кредиту сом мелуа-
нипщI иритыну.

ХьэрычэтыщIэр арэзы щы-
хъум, банкым кредитхэмкIэ и 
комиссэм и нэIэ щIэту, абы и 
фирмэхэм я счетхэм зы махуэм 
къриубыдэу сом мелуанипщI 
ягъакIуэри, мелуаниплIым нэ-
бла гъэр Iахыжащ. 

Апхуэдэ щIыкIэкIэ, консерв 

заводыр зейхэм ящыщ Къудей 
С. предприятэм и щIыхуэр 
банкым и кредит мылъкукIэ 
къанэ щымыIэу ипшыны-
жащ. Зэман дэкIри, сом мелуа-
ни  пщI хъу щIы хуэр езы хьэ-
ры чэтыщIэми итыжын щи-
гъэтащ. Абы къы хэкIыу, банк 
унафэщI хъуам и жэрдэмкIэ, 
пэублэ къэп щытэныгъэ ира-
гъэкIуэкIащ, уголовнэ Iуэху 
къызэIуахри, хабзэм къе мы-
зэгъыу кредит къы зэ рищтам 
щхьэкIэ, УФ-м и УК-м и 176-
нэ статьямкIэ ар ягъэтIы-
сащ.

Банкым къыхуихьа хэщIы-
ныгъэр ирагъэпшыныжын па-
пщIэ, Къудей С. и мылъкур 
(щIы Iыхьэхэр, фэтэрыр) 
судым итхьэкъуащ. Зэрагъэ-
къуаншэ тхылъыр къащта 
нэужь, щыхэплъэн щхьэкIэ, 
уголовнэ Iуэхур Налшык къа-
лэ судым иратащ. Абы илъэ-
сипщIым нэблагъэ къехь.

КъБР-м и прокуратурэм и 
пресс-IуэхущIапIэ.

